
Kaliausė 
 

Šnėbžd ikīrē tēp i ausi  

Darža vėdorie kaliausė.  

Gousdėn varna, žvėrbli pėlka –  

Kas baidīklė ton atvėlka?  

 

Akis – dėdėlės, ėšspruogė.  

Plaukā draikuos, viejė – juokė.  

Akīlā tēp sauguo darža,  

Vėsos jodeselius varža.  

 

Bėjė pakrotietė paukštē –  

Steb lakiuodamė ėš aukštė.  

Kumet ožmėgs, tousīk balius  

Būs daržalie ligi valės.  

 

Prisironkliuosem skaniestu,  

Kad tėk kėti nesojiestom.  

Tėk baisībė ta kaliausė  

Gousdėn – nieka, štiš, nagausėt! 

 

 


